
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৯৪
কথামালা



অতিশয় বিরক্ত হয়, এবং তৎক্ষণাৎ সে স্থান হইতে চলিয়া যায়। দৈবযোগে ঐ সময়ে কুক্কুট শব্দ করাতে, সিংহ তৎক্ষণাৎ তথা হইতে চলিয়া গেল। কি কারণে সিংহ সহসা সেখান হইতে চলিয়া যাইতেছে, তাহা বুঝিতে না পারিয়া, গর্দ্দভ ভাবিল, সিংহ আমার ভয়ে পলায়ন করিতেছে। এই স্থির করিয়া, গর্দ্দভ, আক্রমণ করিবার নিমিত্ত সিংহের পশ্চাতে ধাবমান হইল। সিংহ ফিরিয়া এক চপেটাঘাতে গর্দ্দভের প্রাণসংহার করিল।



নির্বোধেরা আপনাকে বড় জ্ঞান করিয়া মারা পড়ে।





	

পুষ্টকায়—মোটা, স্থূলকায়।
অভিপ্রায়—মতলব।
বিরক্ত-জ্বালাতন, ত্যক্ত।


	
	

 মানস—ইচ্ছা।
ভীত—ভয়যুক্ত, শঙ্কিত।
চপেটাঘাত—চাপড়।


	






















অশ্ব ও গর্দ্দভ।




এক গর্দ্দভ, ভারী বোঝাই লইয়া, অতি কষ্টে চলিয়া যাইতেছে; এমন সময়ে এক যুদ্ধের অশ্ব, অতি বেগে খট্ খট করিয়া, সেই খান দিয়া চলিয়া যায়। অশ্ব গর্দ্দভের নিকটবর্ত্তী হইয়া বলিল, “ওহে গাধা, পথ ছাড়িয়া দে; নতুবা এক পদাঘাতে তোর প্রাণসংহার করিব।” গর্দ্দভ ভয় পাইয়া, তাড়াতাড়ি পথ ছাড়িয়া দিল; এবং আপনার দুর্ভাগ্য ও অশ্বের সৌভাগ্য ভাবিয়া মনে মনে অতিশয় দুঃখ করিতে লাগিল।

		 এই পাতা শেষ সম্পাদিত হয়েছে ০৫:৪৮টার সময়, ২ জুন ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

